
Bizkaiko Foru
Aldundia

Diputación Foral
de Bizkaia

Kultura Saila Departamento de Cultura

61/1999 Foru Dekretua, apirilaren 20koa, Bizkaiko kirolari afizionatuen
aldeko laguntzen emakida araupetu duena.

Bizkaiko Foru Aldundiak, kirolaren arloko jarreragatik goi-mailako kirolari izateko aukerak dituzten Bizkaiko kirolari

afizionatuei laguntzak ematearen ondoreetarako, uste du nahitaezkoa dela aurreko ekitaldietan jorratu duen

ildotik jarraitzea eta, ondorioz, helburu hori eskuratzeko dirulaguntzen emakida araupetu behar duela.

Horregatik guztiagatik, Kultura Sailaren Foru Diputatu titularrak proposatu ondoren eta aurrez 1999ko apirilaren

20ko bileran Foru Aldundiaren Gobernu Kontseiluan eztabaidatu eta onetsi ondoren, ondokoa

XEDATU DUT

1. artikulua.- xedea.

Foru Dekretu honen bidez 1999ko ekitaldian Bizkaiko kirolari afizionatuek egingo dituzten laguntza-eskabideak

eta horien emakida araupetuko duen arautegia ezarriko da.

Aipatu diren laguntza horien emakida aurkezten direnen arteko lehiaketaren araubidean egingo da.

2. artikulua.- subjektuak.

Dirulaguntza hauek eska ditzakete Bizkaiko kirolari afizionatuek, baldin eta ondoko beharkizunak betetzen

badituzte:

a) 1984an edo lehenago jaio badira.

b) Administrazioko egoitza Bizkaian izatea 1999ko urtarrilaren 1a aurretik.

c) 99/2000 denboraldiari edo 2000. urteari dagokion federazioko lizentzia bidezko Bizkaiko Kirol

Federazioak tramitaturik edukitzea eta eragiketa beren beregi Bizkaiko Kirol Klub baten bidez egitea,

edo, horren ezean, tramitatzen ari den bidezko Federazioaren ziurtagiria edukitzea.

d) 1999. urtean Euskal Herriko Autonomia Erkidegoko beste herri administrazio batek emandako beste

laguntza edo dirulaguntzarik ez jasotzea.

3. artikulua.- aurkeztu behar den dokumentazioa.

Dirulaguntza hauek jasotzeko interesa dutenek, eskabide-orriarekin batera, ondoko dokumentuak aurkeztu behar

dituzte.

a) Nortasun Agiri Nazionalaren fotokopia.

b) Bizkaiko Lurralde Historikoko Udalerri baten administrazioko auzotartasuna izatearen ziurtagiria;

dokumentu horretan benatekotu egin beharko da auzotartasun hori 1999ko urtarrilaren 1a aurrekoa

dela.

c) 1999/2000 denboraldiari edo 2000. urteari dagokion bidezko federazioko fitxaren fotokopia edo, horren

ezean, bidezko Lurraldeko Kirol Federazioaren ziurtagiria non denboraldi horretarako federazioko fitxa

eskatu dela eta tramitatzen ari dela bidezkotuko baiten.

d) Kirolaren arloko “curriculum vitae”-a.

e) Gizarte Segurantzaren Bizkaiko Diruzaintza Orokorraren ziurtagiria erakunde horrekiko betebeharrak

araupetuta dituela benetakotzearen ondoreetarako.

f) Bizkaiko Foru Aldundiaren Ogasun eta Finantza Sailak luzatuko duen ziurtagiria zerga betebeharrak

egunean dituela benetakotzearen ondoreetarako.

g) 1999. urtean Euskal Herriko Autonomia Erkidegoko beste herri administrazio batek emandako beste

laguntza edo dirulaguntzarik ez jasotzea adieraziko duen zinpeko aitorpena.

h) Hartzekodunaren fitxa, era egokian beteta

4. artikulua.- epeak.

1. Eskabideak Foru Dekretu honi eraskin gisa erantsitako eredu ofizialean aurkeztuko dira 1999.eko urriaren 8a

baino lehen, hori barruan, Bilboko Errekalde Zumarkaleko 30ean 1. solairuan dauden Kirol Zerbitzuko

bulegoetan (astelehenetik ostiralera bitartean, 8,30etatik 13,30etara) edo bestela azaroaren 26ko 30/92

Legeko 38-4 artikuluan zehazten den moduan.

2. Aurkeztutako eskabideak behar bezala bete ez edo foru dekretu honetan eskatutako dokumenturen bat

aurkeztu gabe uzten bada, doakionari errekerimendua egingo zaio hamar (10) eguneko epearen barruan

akatsak zuzendu edo derrigorrezko dokumentuak aurkez ditzan, horrela egiten ez badu bere eskabideari

gaitziritzitakotzat jo eta eta tramite gehiagorik egin gabe artxibatu egingo dela jakineraziz.

3. Errekerimendu hori Ogasun eta Gizarte Segurantzaren ziurtagirien aurkezpenari buruzkoa izan dadinean,

eskabideak aurkezteko jarritako epearen barruan zorrik ez dutela azal dezaten aurkeztutako eskabideak baino

ez dira baliozkotzat joko. Zorra epe horretatik kanpo likidatu dela adieraz dezaten ziurtagiri guztiak ez dira

baliozkotzat joko eta eskabidea beste tramiterik egin gabe artxibatu egingo da.

Zerga betebeharrak eta Gizarte Segurantzarekingoak eguneratuta izatean datzan egoera horri emakida egin arte

eutsi behar izango zaio, bestela aurreko zatian adierazitako ondorioak aplikatuko dira.

5. artikulua.- ebazpena emateko irizpideak.

Dirulaguntzaren munta, gehienez, bostehun mila (500.000) pezetara artekoa izango da eta horren emakida

eskuratzeko ondoko irizpide hauek hartuko dira kontuan:

a) 1998-99 denboraldian lortu diren emaitzak.

b) Kirol modalitateak eta horren barruan dagoen lehiakortasuna.

c) Ondore horretarako bidezko Lurraldeko Kirol Federazioek gertutu dituzten txostenak.

6. artikulua.- ebazpena.

1. Eskabideak, horretarako izendatutako Epaimahai ebaluatzaileak proposatu eta eskabideak aurkezteko epeari

amaiera ematen zaionetik hasi eta bi (2) hilabeteko epearen barruan Kultura Saileko Foru Diputatuak ebatziko

ditu.

2. Epaimahai kalifikatzailea ondoko hauek eratuko dute:

Epaimahaiburua:

− Bizkaiko Foru Aldundiaren Kultura Sailaren Kirol eta Gazteri zuzendari nagusia eta, horren ordezkoa,

Bizkaiko Foru Aldundiaren Kultura Sailaren Kultura zuzendari nagusia.

Mahaikideak:

− Bizkaiko Kirol Prentsaren Elkarteburua.

− Kirol Arloko Iritzi Taldearen  (KAIT) Elkarteburua.

− Bizkaiko Kirol Federazioen (AS.FE.DE.BI) Elkarteburua.

− Bizkaiko Foru Aldundiaren Kultura Sailaren Kirol eta Gazteri Zuzendaritza Nagusiko Kirol zerbitzuburua.

Idazkaria:

− Aholkularitza Teknikoa eta Langileria atalburua eta, horren ordezkoa, Kultura Foru Sailaren Zerbitzu

Orokorretako teknikari bat.

3. Epe horri amaiera eman ondoren eskabideari buruzko ebazpen berezirik jakinerazten ez bada, hori

ezetsitakotzat joko da, gero modu bereziz ebaztearen kaltetan gabe.

4. Dirulaguntza emateko kontuan izandako baldintzaren baten aldaketak, eta dena dela, aldiberean estatu edo

nazioarte mailako beste Administrazio edo Erakunde publiko edo pribatuek emandako beste dirulaguntza edo

laguntza batzuk lortzeak, emakidari buruzko ebazpenaren aldakuntza ekar dezake.

5. Foru Dekretu honen bitartez araututako dirulaguntzei doazkien zenbatekoa, bera bakarrik edo beste

dirulaguntza edo laguntzaren batekin batera, inola ere ez da izango onuradunak gara dezan jardueraren

kostua baino haundiagoa.

7. artikulua.- dirulaguntzaren ordainketa.

1. Eman diren dirulaguntzak 1999ko abendutik aurrera ordainduko dira eta horretarako onuradunei ez zaie

inolako bermerik eskatuko.

2. Dirulaguntzei doazkien betebeharrak aitortu eta ordainketa egin baino lehen, onuradunek euren zerga

betebeharrak eta Gizarte Segurantzarekingoak eguneraturik dituztela egiaztatuko da.

Egindako egiaztapenaren ondoren onuradunen batek zorren bat badauka, errekerimendua egingo zaio hamar

(10) eguneko epearen barruan zor hori likida dezan, hori egiten ez badu eman zaion dirulaguntza galdu egingo

duela jakineraziz.

8. artikulua.- betebeharrak

1. Honako foru dekretu honen bidez araupetu diren dirulaguntzen onuradunek honako eginbehar hauek izango

dituzte:

a) Dirulaguntzaren emakidaren funtsa izan den jarduera burutzea, hau da, Bizkaiko Klub bati bakarrik

atxikita jarraitzea eta, horren bidez, Bizkaiko Kirol Federazio bati, eta 1999/2000 denboraldian ez uztea

laguntzaren xedea den kirol modalitate hori.

b) Kulturako Foru Sailaren Kirol eta Gazteriko Zerbitzu Nagusiaren aurrean, jarduera burutu dela eta

dirulaguntzaren emakida finkatzen duten betekizun guztiak betetzen dituztela frogatzea.

c) Bizkaiko Foru Aldundiak eska diezaieten informazio guztia ematea.

d) Kultura Sailak , Ogasun eta Finantza Sailak eta Herri Kontuen Euskal Epaitegiak egin ditzaten

frogaketa-jarduketen pean jartzea.

e) 1999an Euskal Herriko Autonomia Erkidegoko beste herri administrazio batek emandako beste

laguntza edo dirulaguntzarik ez jasotzea  eta, hala denean, eman duen erakundeari beste

administrazio edo herri erakunde batek, nazionalak zein nazioartekoak, helburu berbera egiteko

emandako dirulaguntzak edo laguntzak eskuratu dituela jakinaraztea.

2. Honako artikuku honen lehen puntuko a) eta b) ataletan ezarri dena bidezkotzeko 2000.eko ekainaren 30a

aurretik bidezko Kirol Federazioaren txostena aurkeztuko da; txosten horretan kirolariak denboraldi horretan

izan dituen jarrerak eta emaitzak erasoko dira.

9. artikulua.- itzulketa.

1. Onuradunek, jarraian adierazten direnetariko baten baten edo batzutan erori daitezenean, jasotako

dirulaguntza eta horri doazkion atzerapenegatikako interesak itzuli egin beharko dituzte:

a) Zuritzeko betebeharra bete ez dezatenean.

b) Dirulaguntza ematerakoan izandako helburua ez betetzea.

c) Dirulaguntzak horretarako eskatutako baldintzak bete gabe lortzea.

2. Diruz lagundutako jardueraren kostuari dagokion finantzaketa-sobera ere, itzultzeko arrazoia izango da.

10. artikulua.- zehapen araubidea.

Onuradunari, Bizkaia Lurralde Historikoko Ekonomi-Araubideari buruzko urriaren 14ko 10/1997 Foru Arauko

"Laguntza eta dirulaguntzen alorreko hauste eta zigorren araubidea" delako VII Tituluko II Kapituluan aurreikusten

diren hausteetariko baten bat egiten badu, Euskal Herriko Autonomia Erkidegoko Herri Administrazioen

zehatzeko ahalgoari buruzko otsailaren 20ko 2/1998 Legean xedatzen denarekin bat etorriz zehapena jarriko

zaio.

Zehapena jartzeak ez du dirulaguntza gisa behar ez den eran jasotako zenbatekoa itzultzeko betebeharrarekin

zerikusirik izango.

XEDAPEN GEHIGARRIA

Lehenengoa.-

Deialdi honetako dirulaguntza hauek emateko ezarritako aurrekontu muga bere kontrabalioa HIRUROGEITA

HAMAZAZPI MILA BOSTEHUN ETA HOGEITA HAMAR KOMA BERROGEITA HAMASEI (77.530,56 �) euro

direneko HAMABI MILIOI ETA BEDERATZIREHUN (12.900.000) pezetako zenbatekoak zehazturik egongo da

horren ordainketa 1999. urtean indarrean dagoen aurrekontuko 462.00/450.205 “Kirol Federatua” partidako 04.03

organikoa delakoaren pentzutan izango delarik.

AZKEN XEDAPENA

Foru Dekretu hau Bizkaiko Aldiz-kari Ofizialean argitara dadineko egunean bertan jarriko da indarrean.

Bilbon, 1999ko apirilaren.20(e)an

KULTURAKO FORU DIPUTATUA

Izpta.:Tomás Uribeetxebarria Maiztegi

BIZKAIKO AHALDUN NAGUSIA

Izpta.: Josu Bergara Etxebarria

Dirulaguntza eskabidea/Solicitud de Subvención

Kirolarientzako laguntzak/Ayudas a deportistas

a) Eskatzailearen datuak/Datos del/de la solicitante

Izen-deiturak /Nombre y apellidos

N.A.N. zk./D.N.I. nº Egoitza/Domicilio

Tel. zk./Tno. Nº Herria/Población P.K./C.P.

b) Burututako jardueraren izena/Nombre de la actividad realizada

Sinadura/ Firma

ESKABIDE HONI ERANTSI BEHAR ZAIZKION AGIRIAK.

1.- Nortasun Agiri Nazionalaren fotokopia

2.- Administrazio auzotartasunari buruzko ziurtagiria

3. Federazioak 99/2000ko denboraldirako edo 2000. urterako eman dion fitxaren fotokopia

4. Kirol arloko “Curriculum Vitae”.

5.- Dagozkion Gizarte Segurantzarekingo betebeharrak egunean dituela egiazta dezan
Gizarte Segurantzaren Bizkaiko Diruzaintza Nagusiak egindako ziurtagiria.

6.- Dagozkion Zergabidezko betebeharrak egunean dituela egiazta dezan, Bizkaiko Foru
Aldundiko Ogasuna  eta Finantzak Sailak egindako ziurtagiria.

7. Zinpeko aitorpena, non agertaraziko baita, 1999. urtean zehar laguntza edo
dirulaguntzarik Euskal Autonomia Erkidegoko herri administrazioetarik ezeini jaso ez diola.

8. Hartzekodunaren Fitxa


